Whakarapopototanga |
‘Akako‘uko’u‘anga

Te vaito nei teia kimikimi‘anga kite, ‘i te tamamae, te ‘akakino, ‘é te kamakura, tei tupu ki
teta‘i au aronga, tei tukuna‘ia, ‘i te ma‘ata‘anga ‘0 te taime, kare ‘e tumu tau, ki roto ‘i te ‘are
no’oanga ‘0 te tamaiti, ‘@ te mapu tamariki, ki ko i te ‘Aremaki Maki-Manako ‘i Lake Alice, ‘i
rotopd ia ‘Aukute, mata‘iti 1972, ‘@ Titema, mata‘iti 1980." ‘E 40 tGma mata‘iti ‘i muri mai, te
ma‘ara‘ara‘anga ‘0 te aronga tei ora mai, he purapura ora, té vai oraora, ‘é té matamata ‘ua
nei rai, 2

Kua ‘akatupu‘ia téia ‘are no’o’anga ki roto ‘i te ‘aremaki ‘0 Manawat, ‘i te rohe o Ngati Apa.
‘E nga‘i téia, tei tau tikar ki te ‘akono‘anga ‘0 ta’'ua tuatau, tei ‘akapapa‘ia no te rapakau‘anga
‘i te tamariki, ‘é te au mapu tamariki, té timatetenga ra te manako, me kore ra, ‘e maki-
manako to ratou. ‘Inara, kua riro mai, ‘ei nga'‘i ‘akakino‘anga, ‘i roto tikai ‘i te rima ‘0 tona
ta’unga rapakau maki-manako, koia ‘oki, te Taote Selwyn Leeks, tei rave ‘i te ‘akono‘anga
‘akakino, ‘e te taukore, ‘i raro ake ‘i téta‘i ‘ua atu ‘akara‘anga, péra katoa, ‘i te ‘irinaki‘anga ‘0
ta’'ua tuatau ra. Ki te ma‘ata‘anga, ko Lake Alice, ‘e nga'i kino — vinivini’ia, matiroeroe,
mataku’ia, ‘@ te mamae.

Kua turu’ia ‘é te nga Tipatimani ‘0 te Marae Ora, ‘é te Tari Toko ‘i te Ora, te ‘akatupu‘anga ‘0
téia ‘are no’'o’anga, ‘@ kua turu te Maraurau ‘6’ te Pae ‘Apif, ‘i te ‘akano‘ono‘o‘anga ‘i téta'i
‘api‘i, ‘i Lake Alice. ‘I roto ‘i teia tuatau, kua taparu‘ia te au metua, te kopi tangata, te ‘iti
tangata, ‘€ péra katoa ratou, te au ta’'unga kite pakari atu no te ti’anga maki-manako, ‘i te
‘irinaki‘anga ki te au papa‘u‘anga ‘a te Taote Leeks, €, ko te aronga tei tukuna‘ia ki roto ‘i téia
‘are no’oanga, ka rauka mai te rapakau’anga maki-manako pu‘apinga rava atu no ratou.

‘E ma‘ata tei no’o ki roto ‘i te ‘are no’o’anga, no roto mai ‘i te tu‘anga pu‘apinga-kore, ‘€ te
tu‘anga ‘akapae‘ia, ‘i roto ‘i te matakeinanga. Kua tere atu te taré‘anga ‘okota‘i ‘i roto ‘i te
toru, ‘e Maori, tei tukuna‘ia ki roto ‘i te ‘are no’o’anga, ‘@ ko te ma‘ata‘anga, no roto mai ‘i te
au nga'‘i ‘akono ‘a te Kavamani, ‘e kaveinga pu‘apinga, no te tuku‘anga’ia ki roto ‘i te au nga'i
‘akono’anga maki-manako, meia Lake Alice. N0O tei kore te au rekati ‘i ‘akaki meitaki ‘ia ana,
te tarevake ‘0 te au vaito‘ia‘anga, ‘e te kite kore ‘i te kite ‘i te tike ‘0 te ‘anga‘anga 'anga ‘0 te
roro, kare rava tatou e kite €, ‘éia tangata tei tuku’ia ki roto ‘i te ‘are no’o’anga €, ‘e
pakipakitai, mé kore ra, ‘i te taré‘anga ‘0 te au tangata no6 te Moana-nui-o-Kiva, ‘€ téta‘i ‘ua
atu au ‘iti tangata. NGO ta’'ua au tumu rai, kare a matou ‘akakitekite’anga, no runga ‘i te
taré‘anga ‘0 te au tangata no roto mai ‘i te matakeinanga Anuanua, ‘i roto i teia ‘are
no’o’anga.

Kua ira takere ‘ia ana te ora‘anga ‘0 teia au tamariki, ‘€ te mapu tamariki, ‘i te tGranga
puta‘ua, ‘é te pu‘apinga-kore. Kua tukuna‘ia atu téta‘i ma‘ata‘anga, mei roto mai ‘i to ratou
‘ud‘orai au ngutu‘are, te au ngutu‘are ‘akono tamariki, mé kore ra, te au ngutu‘are ‘akono

'l roto ‘i teia ripGti, kua rave mai matou ‘i te ‘akamarama‘anga ‘6 te kupu tamamae, tei td‘anga‘anga‘ia
‘@ te, Solicitor-General Una Jagose, ‘i roto ‘i te ‘uipa‘anga no runga ‘i te ‘are no’o’anga.

2 Te Rananga o Nga Wairiki Ngati Apa, ‘E rip6ti n6 runga ‘i te au manata ‘o te ‘aremaki maki-manako
‘0 Lake Alice, nd runga ‘i te ora‘anga quf)apa, ‘ete ora‘anga meitaki, ‘6 te kopl tangata, hapa, ‘€ te
iwi ‘6 Nga Wairiki, ‘€ Ngati Apa (Grant Huwyler et al., 2022), kapi 46.

tamariki ‘0 te Kavamani. NO roto mai téta‘i pae ‘i te au ‘api‘i, mé kore ra, kua neke‘ia mei roto
mai ‘i te au ‘aremaki, te au kiriniki rapakau tamariki, mé kore, ‘i te au ngutu‘are tataki mama.
‘E manamanata to téta’i pae, no runga ‘i te tuatua‘anga, meé kore, ‘e manamanata no runga ‘i
te ‘akono‘anga tau, ‘€ kua ‘akaari mai ‘i te au ravenga taukore, no runga ‘i te ‘akono‘ia‘anga
taukore, mei te ‘akono‘anga tamanamanata, mé kore ra, te ‘akono‘anga ‘inangaro ta.® Kare i
ma‘ata roa te aronga tei vaito‘ia no téta‘i maki-manako pakari, tei tau no te vao‘o‘ia‘anga ki
roto i te ‘aremaki.* ‘E manganui ‘ua atu rai te taré‘anga ‘0 te tangata, ‘i Lake Alice, kare rava
0 ratou maki-manako, ‘€ ‘i te tika‘anga tikai, kia kore ‘é tukuna‘ia ki reira, noatu ‘i raro ake ‘i te
tiranga, ‘0 te au mata‘iti 1970s. Ko te aronga tei riro ‘ei ‘akono ‘ia ratou, kare roa ‘i vaito
meitaki ana ‘ia ratou, mé kore, ‘i marama meitaki ‘i te tumu ‘0 ta ratou ‘akono‘anga "taukore.”
Kare katoa te aronga ‘anga‘anga ‘i turu meitaki‘ia ana.

Kare ‘i papu meitaki te tiranga no te tuku‘ia‘anga ki roto, ‘é te au ravenga. Kare i papd, mé ‘e
tika‘anga t0 te Tari Toko ‘i te Ora, ‘i te tuku i te tamariki, ‘@ te mapu tamariki, mei roto ‘i t0
ratou au ngutu‘are, ma te rapakau, mé kore ra, tapa ‘ia ratou ki roto ‘ia Lake Alice, mé kare
ratou ‘i ‘akatika. Te tika’anga tikai, ko te tuku’ia’anga atu ki roto, kare ‘e tau ‘i raro ake ‘i te
tiranga ‘0 te ture, mé ‘e tOke atu ki te rapakau’anga maki-manako, mei te ‘akadtunga‘anga,
meé kore ra, te ‘akatopa‘anga ‘i te apiapi ‘i roto i te au ngutu‘are ‘0 te tari toko i te ora. Noatu
te tiranga ‘i raro ake ‘i te ture, kare te tipatimani, ‘€ téta‘i ‘ua atu au putuputu’anga tauturu, i
rave ana, mé kore ra, ta‘anga‘anga ana ‘i te au ravenga tau, noé te tuku‘ia‘anga ki roto. Kua
‘apa putuputu ratou, ‘i roto ‘i te tauta‘anga kia rauka te tika, no ko ‘i ta ratou aronga tei tapua,
me Kore ra, ‘i te ‘akakitekite atu ‘i t0 ratou kopi tangata.

‘| roto ‘i te varu mata‘iti, ‘i te ‘anga‘anga‘anga teia ‘are no’o’anga, kua takinokino, mé kore,
kua ‘akara ‘ua te Taote Leeks, "€ téta'i atu aronga ‘anga‘anga, ‘i te ravenga takinokino, ‘é
tae atu ki te tamamae‘anga, ‘€ kua riro viviki ‘ei ‘akono‘anga taukore, te ta tangata, te
takinokino‘anga ‘i roto ‘i te tGranga moe tane/vaine, te takinokino ‘i te turanga ngakau, te
kamakura, te tamatakutaku, ‘€@ téta‘i atu au ravenga ‘akakino. Kua 6 atu ki roto ‘i te au
ravenga tamamae‘anga te tioka’anga uira, ‘i te ma‘ata‘anga ‘0 te taime, kare ‘e vairakau-
takore-mamae, kare e ki runga ‘ua ‘i nga ra'’ira’i ‘0 te mimiti, mari ra, ki runga ‘i nga
vaevae/rima, te kdpapa, ‘€@ te mero tane/va’ine. ‘| roto katoa ‘i te au ravenga tamamae‘anga
te patia‘anga mamae rava atu, te paraldehyde, ‘é te patia’anga immobilising, tei patia‘ia ‘é te
aronga ‘anga‘anga, ‘ei ‘akalitunga, mé kore ra, ‘ei ravenga taukore, kare ‘é ‘akatika‘ia ana ‘i
raro ake ‘i te ture. Kua tapud‘ia te tamariki, ‘@ te mapu tamariki ki roto ‘i téta’i mou‘anga
takake, ‘@ kare rava ‘0 ratou tika‘anga, no téta‘i tuatau roa. ‘E tiranga matakutaku pakari’ia te
ora‘anga ‘i roto ‘i te ‘are no’o’anga.

Kua karanga te Taote Leeks e, kua ‘inangaro ‘aia ‘i te ‘akatupu, ‘i téta‘i matakeinanga
rapaku‘anga ora ‘i Lake Alice. ‘Inara, kare te Taote Leeks ‘i rave ‘i te mea tau, mei te
‘akara‘anga meitaki ‘i te anoano ‘0 te tamaiti, mé kore ra, mapu anake, ‘é téta'i atu au tu
manamanata ‘0 te au maki-manako, kua ‘akamata te Taote Leeks ‘i te ‘akapu‘apinga i ta
ratou ‘akono‘anga taukore, ‘€ te rapakau ‘i tana ‘i manako €, ko t0 ratou au ti maki-manako
ia, ‘i te ma‘ata‘anga ‘0 te taime, ko te au ‘anga‘anga takinokino‘anga tei ‘akakite‘ia atu ‘i

3 Te Runanga o Nga Wairiki Ngati Apa, ‘E ripoti né runga ‘i te au manata ‘6 te ‘aremaki maki-manako
‘6 Lake Alice, né runga ‘i te ora‘anga kdpapa, ‘é te ora ‘anga meitaki, ‘6 te kOpl tangata, hapd, ‘€ te
iwi ‘6 Nga Wairiki, ‘€ Ngati Apa (Grant Huwyler et al., 2022),kapi 32.

“ Te Rananga o Nga Wairiki Ngati Apa, ‘E rip6ti né runga ‘i te au manata ‘6 te ‘aremaki maki-manako
‘0 Lake Alice, nd runga ‘i te ora‘anga kdpapa, ‘€ te ora‘anga meitaki, ‘6 te kopl tangata, hapd, ‘€ te
iwi ‘6 Nga Wairiki, ‘€ Ngati Apa (Grant Huwyler et al., 2022),kapi 32.

runga ake nei, tei rave‘ia ‘i raro ake ‘i te ingoa ‘0 te rapakau’anga-ora tuke. Kare ‘é ma‘ata
ana te ‘akairo ‘0 te ng@'i rapakau‘anga-ora, ta te Taote Leeks ‘i karanga &, ka ‘akatupu ‘aia.®

Kua ‘irinaki te Taote Leeks €, tei iaia rai te tika ‘i te rave ‘i tana ka ‘inangaro ki te aronga ‘i
roto ‘i te ‘are no’o’anga, no te mea, ‘e manamanata rava ratou no te au ngutu‘are tei
‘aka‘aere‘ia ‘@ te Tari Toko i te Ora, ‘@ te kino roa nd te Maraurau ‘0 te Pae ‘Api‘i. ¢ ‘I ta te
Taote Leeks ‘akamarama‘anga no runga ia ratou, ‘e au-tamariki-no-raro-roa-‘i-te-‘ope-‘0-te-
paero.” Kua matau’ia te ‘are no’o’anga, no runga ‘i tona tiranga takinokino ‘i te aronga
pakipakitai, te tiranga kaikiri tangata ki te Maori, ‘€ te aronga no te Moana-nui-o-Kiva, ‘€ te
aronga moe tane ki te tane/va'‘ine ki te va‘ine. NO runga roa mai teia ravenga ta-tangata, ‘i te
‘akateretere‘anga ‘a te tangata papa‘a, tei to’a atu, ‘€@ kua riro ‘ei takinokino katoa ‘i te aronga
tei kore ‘i takinokino tika ‘ia ana, no tei ko ratou ‘i te ‘are no’o’anga, ‘€ té kite nei ‘i te ravenga
ta-tangata.

‘| roto ‘i te au tika’anga, kua rave te Taote Leeks ‘i tdna ‘ua‘orai ‘i ‘inangaro, ‘i te ‘aka‘aere ‘i te
au néti, ‘e téta‘i atu aronga ‘anga‘anga, ‘é ko téta'‘i pae, kua rave ‘i te au mea taukore ki
runga ‘i te aronga tei raro ake ‘i ta ratou ‘akono‘anga. Kua tupu mai te peu tika’anga, tei
‘akatika ‘i teia au ravenga takinokino, ‘é te tamamae. ‘E manganui ‘ua atu te tiranga
takinokino‘anga, na roto ‘i te moe‘anga tane/vaine, te ta-tangata, te tamatakutaku na roto ‘i te
peu/‘akono‘anga, te tiranga ngakau, ‘é kua toto’a, ma te kore ‘i ‘dkara meitaki ‘ia ana ia roto
‘i te ‘are no’o’anga. .

Kua kino takiri te tiranga roro, ‘é te tiranga vaerua ‘0 te tamariki, ‘@ te au mapa tamariki, na
roto ‘i te ‘akaatea‘ia‘anga, mei roto mai ‘i to ratou au matakeinanga, kopa tangata, ‘€ to ratou
au taeake. Kare te tamariki, ‘@ te rangatahi Maori, te tamariki, ‘@ te mapad tamariki no te
Moana-nui-o-Kiva, ‘i tangere‘ia ‘i ta ratou ‘ua‘orai peu/‘akono‘anga, ‘inara, kua
tamatakutaku‘ia na roto ‘i te au ravenga kaikiri tangata, ‘€ te au ravenga taukore tikai, no to
ratou ‘akapapa‘anga kopl tangata. NoO te kite kore, ‘€ te ‘ariki‘anga-kore ‘i te taha wairua
(spiritual meaning), ‘i roto ‘i te rapakau‘anga maki-manako, kua riro te reira ‘ei au ravenga,
tavairakau‘anga pakari ki te aronga tei ora mai, ‘i te kapiki‘ia‘anga €, ‘e kino, ‘€ te maki, ‘@

[

kua ‘akadtunga’anga ‘aka‘ou‘ia atu.

o=

Noatu &, kua ‘akatupu te Maraurau ‘0 te Pae ‘Api‘i, ‘i téta'i ‘api‘i teréni‘anga ‘i roto ‘i te ‘are
no’o’anga, kare ‘i ma‘ata tei ‘api‘i meitaki’ia, ‘i roto ‘i te au ‘epetoma, mé kore ra, au marama,
ia ratou ‘i reira. Kua kino takiri téta‘i pae, no te tioka’anga uira, ‘€ téta'i atu au ravenga
takinokino‘anga ke, kare ‘e rauka ‘i t0 ratou manako, ‘i te tamou ‘api‘i, ‘€ te ‘akama‘ara.

Kare ‘i rapakau‘ia ana, ko te aronga tei tono‘ia ki roto ‘i te ‘are no’o’anga, kua ti’ia ‘i te taitaia,
te ‘aka‘apa‘apa, te ‘akama, te ‘akava ngakau, te matakutaku, te maromaro3, ‘é te riri. Kua
tuatua ana te Maori tei ora mai, no runga ‘i tei tupu ki runga ‘i to ratou mana, ‘é to ratou
mauri, ‘€ te ‘akama, no tei no’o ki roto ‘i te ‘are no’o’anaga. Kua kino takiri te ma‘ata‘anga, ‘e,
‘e manganui t& maki nei rai no teia takinokino‘ia‘anga.” Té kite katoa ‘ia nei teia au kino, ki
roto ‘i te au uki o muri mai, tei riro ‘ei kino, ‘i roto ‘i te ora‘anga tangata.

5 Koreromotu ‘a te Taote Selwyn Leeks, CRL0100116 (ra 22 ‘6 Tepetema, 1995), kapi 9.
6 Te Dominion,”Psychiatrist Stands by Shock Decision”, ra 12 ‘6 Tiurai, mata‘iti 1977.

7 Kéreromotu ng Alan Hendricks no runga ‘i tana i kite, EXT0016825 (RCAIC, 2021), potonga tuatua
48.

Te kino ‘0 te tamamae’anga, mé kua tupu kia ratou, mé kore ra, kua kite-mata ana ratou, kua
ririo ‘ei takinokino‘anga pakari ki te aronga maki-manako, tei ora mai. Ko téta’i pae, kare 6
ratou maki-manako ‘i mua ake ka tukuna’ia ai ratou ki te ‘are no’o’anga, kua tu‘ia ratou ‘i teia
tdranga maki ‘i teia taime. Ko te au ‘akairo-maki no téta‘i tuatau roa, té kite putupu‘ia nei ki
roto ‘i te aronga tei ora mai, ko te tlranga riri po‘itirere‘ua, te tliranga ngaropoina, te tiranga
matakite ‘i te au taime ravarai, ‘€ te tGranga matakutaku ko te ‘aka‘okina‘ia ki Lake Alice,
noatu € kua kite ratou &, kua topiri takere‘ia te ‘aremaki. T€ ripoti nei téta‘i e manganui tei ora
mai, ‘i to ratou riro‘anga ki te ‘irinaki‘anga kai tita, ‘@ te kava, ‘i téta'i taime, mei te
tamariki'anga mai, no te ‘akangaro ‘i te mamae, ‘é te paruru atu ‘i te au ma‘ara‘ara‘anga
vinivini. ‘E manganui tei ‘akadtunga‘ia no te ‘aka‘oro ‘i raro ake ‘i te tranga kona-kava, ‘é te
kai maruana.® N6 te mamae ngaro-kore, kua rave téta‘i pae ‘i te au ravenga tamamae‘anga ia
ratou ‘ua‘orai, mé kore ra, ‘i te tamate‘anga ‘ia ratou ‘ua‘orai.® Tei runga rai ‘i te aronga tei ora
mai, te au ira, ‘é te au ‘akairo-maki, mei te mamae-katu, mamae katu no roto mai ‘i te
tioka’anga uira, te mamae mokotua, ‘€ te au maki tinamou ‘6 te kop, no roto mai ‘i te
takinokino‘ia‘anga ‘i roto ‘i te moe‘anga tane/va'‘ine.

Kare ‘€ kite-mata ‘ia ana, ‘inara, té kite‘ia nei rai te mamae, ki runga ‘i te aronga tei ora mai,
mei te ‘akaparuparu‘anga ‘i te au piri‘anga kopu tangata, ‘é te au piri‘anga ‘i roto ‘i te au
peu/‘akono‘anga. ‘E manganui téta'i au Maori tei ora mai, ‘é téta‘i aronga n6 te Moana-nui-o-
Kiva tei ora mai, ‘@ manamanata ra ‘i te ‘atui ‘aka‘ou‘anga ki roto ‘i td ratou au kopu tangata,
‘@ ta ratou au peu/‘akono‘anga, ‘i te kiritia‘ia‘anga mei roto mai ‘i te ‘are no’o’anga. Té
karanga nei te ma‘ata‘anga ‘0 te aronga tei ora mai €, kua ngaro to ratou ‘irinaki‘anga ki roto
‘i téta‘i ‘va atu. ‘E tarotokaka ‘ua ana ratou ‘i te aronga ‘aka‘aere, ‘é té kite nei ratou ‘i te
ngata, ‘i roto ‘i te ‘akatupu‘anga ‘i te au tu piri‘anga tangata. NO teia t0 tarotokaka ‘i te aronga
‘aka‘aere, tapiri‘ia atu ki te ravakore ‘0 te ‘api‘i, té putaka'iti nei te ma‘ata‘anga ‘0 tei ora mai,
‘i te kimi ‘anga‘anga-moni, mé kore ra, ‘i te no‘o ki roto ‘i téta‘i ‘anga‘anga-moni. Kua ‘akaruke
‘e ta'i tei ora mai ‘i tdna ‘anga‘anga-moni, no te mea, ‘é ‘akama‘ara ‘ua ana te turituri ‘0 te au
matini i te nga‘i ‘anga‘anga iaia, ‘i te matini ECT tei td'anga‘anga taukore’ia ‘é te Taote Leeks
— ‘e koreromotu ki te ravenga vinivini tei aru iaia ki roto ‘i tona ora‘anga tangata mama‘ata.°

Kare te Tari Toko ‘i te Ora, ‘i vaito putuputu ana €, mé ‘e tiranga tau rai to te ‘are no’o’anga,
no te aronga tei tukuna‘ia ki reira. Iti ‘ua, mé kore ra, kare a te au tamariki, ‘@ te au mapa
tamariki, ‘é t0 ratou au kopi tangata ravenga, ‘i te kopekope né runga ‘i te rapakau‘anga ki
ko ‘i te ‘are no’o’anga. Kare te Tari Toko ‘i te Ora, ‘@ te Maraurau ‘0 te Pae ‘Api‘i, ‘i ‘akarongo
meitaki ana ki ta ratou au kopekope‘anga. Kua kotinga‘ia te ‘akara‘anga meitaki ‘i te ‘are
no’o’anga, mei to va‘o mai. Ko te aronga ‘akatanotano ‘0 te vaka, ‘€ te au manu’iri ‘e tiranga
teitei t0 ratou tei ‘atoro atu ‘i te ‘aremaki, kua mou ratou ‘i te au tranga kotinga‘ia, no téta'i
tuatau poto. Kare ‘okota’‘i ‘o ta ratou ‘i rave, ‘i paruru ana ‘i te takinokino‘anga.

Kare ‘okota‘i ‘0 te au putuputu‘anga tei rongo ‘i te au kopekope‘anga ‘i muri mai, ‘i rave ana ‘i
teta'i ‘ua atu ravenga, ‘i te kimikimi, ‘@ te ‘akadtunga’anga ‘i te aronga tei rave ‘i te
takinokino‘anga. ‘I roto ‘i te au nga‘uru mata'iti ‘i muri mai, kua tauta putuputu te aronga tei

8 Te au kéreromotu kite-mata ‘a Bryon Nicol, WITN0350001 (RCAIC, 2021, potonga tuatua 43; Te au
koreromotu kite-mata ‘a Leota Scanlon, WITN0355001, (Royal Commission of Inquiry into Abuse in
Care, ra 23 ‘0 TiGnu, mata‘iti, 2021), potonga tuatua 75.

® Te kéreromotu kite-mata ‘a Leota Scanlon, WITN0355001, potonga tuatua 77.

0 Te kéreromotu kite-mata ‘a Mr JJ, WITN0329001 (Royal Commission of Inquiry into Abuse in Care,
ra 23 ‘0 Mati, mata'‘iti 2021), potonga tuatua 47.

ora mai, ‘i te ‘akadtunga ‘ia Taote Leeks, ‘€ téta'i atu aronga ‘anga‘anga, ‘€ te au tipatimani ‘0
te kavamani tei ‘apa. Kua kimi ratou ‘i téta'i tutaki‘anga, ‘é te ‘akatanotano‘anga, no runga ‘i
te tamamae‘ia‘anga, te takinokino‘ia‘anga, ‘é te kamakura, tei rave‘ia kia ratou, na roto ‘i te
‘akava‘anga, te ‘akatanotano‘anga, te kapiki‘anga no téta'‘i kimikimi‘anga na te ‘iti tangata, ‘@
te au kopekope‘anga ki te ‘Akava.

Ko te au putuputu‘anga tei kapikiia, kia rave ‘i tei anoano’ia, kua piri atu ki roto te
Ombudsman, téta‘i kimiti kimikimi’anga, te ‘Akava, te Putuputu’anga Rapakau’anga, te
Konitara Rapakau’anga, ko te Royal Australian ‘é te Koreti ‘0 te au Ta’'unga Maki-Manako ‘i
N& Tireni, te Marae Ora, Maraurau ‘0 te Pae ‘Api‘i, te Tari Toro ‘i te Ora, te au Minita, te Ture
Kordna, te Komitiona no te pae ‘Ora’anga ‘é te Pakipakitai, ‘€ te ACC. Noatu teia au
kimi‘anga ravenga, kare rai te aronga tei rave ‘i teia takinokino‘anga, ‘i ‘akattunga'ia, ‘€ kare
te ‘akatanotano‘anga tau, mé kore ra, te puretumu torowhanui, ‘i rave'ia.

Kua paruru‘ia te au kimikimi‘anga ‘e te rava-kore ‘0 te au tiranga, me kore ra, ravenga
tauturu. Kua paruru‘ia te au ‘akava‘anga, noatu €, kua karanga te Solicitor-General Una
Jagose €, tei roto ‘ua rai te au ‘akairo ‘i te puka.

Te vai ra téta'i au ‘autii‘anga, mei te ‘akatanotano‘anga ‘a téta‘i pupu ‘@ 95 tei ora mai, ‘i roto
‘i te mata‘iti 2001, ‘i muri ake ‘i téta‘i au matai'‘iti ‘i te ‘akatanotano‘anga ki roto ‘i te Ture, mari
ra, kua taréti teia, ‘@ kua kotinga'‘ia. Kua ‘aere mai ratou, ‘€ ta ratou au tatara‘ara‘anga
tokatau, ‘€ te ‘akatanotano‘anga tei kotinga‘ia, no te titaki‘anga. Kare ratou ‘i tamanako ana ‘i
te anoanno ‘0 te Maori tei ora mai, mé kore ra, ‘i te anoano ‘0 te aronga no te Moana-nui-o-
Kiva, tei ora mai, no runga ‘i ta ratou au peu/‘akono‘anga.

Kua tamata te kimikimi‘anga ‘Ou rava atu ‘a te ‘Akava, ‘i te ‘akatano ‘i te au kimikimi‘anga ‘é
toru o mua atu, tei kore ‘i pu‘apinga ana. Kua ‘akattunga‘ia téta‘i tangata tei ‘anga‘anga ana
ki reira, mari ra, kua roa rava te tuatau no te ‘akaiitunga ‘i te Taote Leeks, ‘é téta'‘i atu tei
tarotokaka'ia, tei takake atu, mé kore ra, kua pakari roa, ‘€ te paruparu, no te
‘akaltunga‘ia‘anga.

‘| te mata'iti 2020 (te kopekope‘anga ‘a Paul Zentveld), ‘é ‘i te mata'iti 2022 (te
kopekope‘anga ‘a Malcolm Richards), kua kitea mai ‘é te United Nations Committee Against
Torture €, kare ‘a Aotearo’a N Tireni ‘i rave vave ana ‘i téta’i kimikimi‘anga tau, ‘€ te takaké
mei ta te kavamani, no te au ‘aka‘apa‘anga noé runga ‘i te tamamae‘anga ‘i roto ‘i te ‘are
no’o’anga, meé kore ra, ‘i te ‘0ronga ‘i te ‘akatanotano‘anga tau.

Kua ‘akangaropodina’ia te au tamariki, ‘é te au mapu tamariki ‘i roto ‘i te ‘are no’o’anga, kare
‘€@ kitea'ia atu, kare ‘@ ma’ara’ia atu, ‘€, ‘e manganui tei tamamae, ‘é tei takinokino‘ia. Kua
kino t0 ratou ora‘anga, ‘é te ora‘anga ‘0 to ratou au kopua tangata, ‘i roto ‘i te rima, ‘0 te
aronga tei karanga‘ia €, ko te au ta’unga tukatau. ‘E tarevakeé tikai, ‘i te mea €, kare ‘okota’i
tangata, ‘i ‘akadtunga’ia, ‘€ té tiaki nei rai te aronga tei ora mai ‘i te ‘akava‘anga. ‘E tu‘anga
‘akama ‘ua atu rai, te tua no runga ‘i te ‘are no’o’anga ‘0 te tamaiti, ‘€ te au mapu tamariki, ‘0
Lake Alice, ‘i roto ‘i te kapua‘anga ‘0 Aotearoa N Tireni, ‘e mea tau kia ‘akara pakari‘ia, ma
te kore ‘e koto‘e‘anga, meé kore ra, ‘akamarama‘anga, ‘é te ‘irinaki‘anga kia ‘akatanotano
meitaki ‘ia, ma te ‘akapapu €, kare teia au td timatetenga ‘€ tupu ‘aka‘ou.

